
Жарыс жолында-велошабандоздар
Петропавлда велоспорттан ел біріншілігі өтіп жатыр. Чемпионат аясында туңғыш рет параолимпиадашылар арасында да жарыс ұйымдастырылды. Сайыстың бірінші күні жасөспірімдер 40 шақырымдық қашықтықты бағындырды. Командалық жарыста алматы- лықтар жеңімпаз атанса, жерлестеріміз күміс медальға қол жеткізді. Ал үшінші орынға қарағандылық велошабандоздар жайғасты.
Қыздардың 25 шақырымдық бәсекесі де тартысқа толы болды. Өкінішке қарай, өңіріміздің бұрымдылары жүлдегерлер қатарынан көріне алмады. Бұл сында Нұр-Сұлтан қаласы алтын, Алматы және Қарағанды облыстарының өкілдері күміс және қола медаль еншіледі.
Параолимпиадашылар 15 шақырымдық қашықтықта жарысты. Шымкенттік спортшылар Кенжегүл Сейітжан мен  Нұржан  Нұрланов жұбы алтыннан алқа тағынса, солтүстікқазақстандық Александр Надобенко мен Антон Жданович күміс медаль иеленді. Қос жерлесіміз Қайрат Қанафин мен Аслан Тоқбаев үздік үштікті түйіндеді.

Велоспорттан ел біріншілігі маусымның 20-на дейін жалғасады.

// Қызылжар нұры.- 2021.- 18 маусым.

